
Tədbirdə kənd təsərüfatı naziri İnam 
Kərimov bildirib ki, dövlət başçısının 
təşəbbüsü və rəhbərliyi ilə ölkəmizdə aq-
rar islahatlar uğurla davam etdirilir. Onun 
sözlərinə görə, bu istiqamətdə görülmüş 
sistemli tədbirlər öz müsbət nəticələrini 
verməkdədir. Bütün sahələrdə, həmçinin 
bitkiçilik və heyvandarlıq sahələrində 
artım müşahidə edilir. 

Son illər ölkəmizin sürətlə inkişaf 
edən bölgələrindən biri də İmişli rayonu-
dur. Qeyd edək ki, İmişli kənd təsərrüfatı 
və emal sənayesi üzrə böyük potensialı 
olan rayonlardandır. Son illər rayonda 
aqrar sektorun, demək olar ki, bütün 
sahələri üzrə müsbət nəticələr əldə 
olunur. Bu tendensiya cari ilin əvvəlindən 
də qorunub saxlanılır.  

İmişli Rayon İcra Hakimiyyətinin 
başçısı Vilyam Hacıyev dedi ki, rayon 
iqtisadiyyatında əldə olunan uğurlar, 
ilk növbədə Azərbaycan dövlətinin, 
möhtərəm Prezidentimiz cənab İlham 
Əliyevin Azərbaycanın bütün bölgələri 
kimi, İmişli rayonunun sosial-iqtisadi 
inkişafına göstərdiyi böyük diqqət və 
qayğının sayəsində mümkün olub. RİH 
başçısı, həmçinin qeyd etdi ki, rayonda 
yenə də pambıq, taxıl, çuğundur  əsas 
bitkiçilik sahələri kimi qalmaqdadır.

Qeyd etmək lazımdır ki, bu il İmişlidə 
taxılçılıq sahəsində ürəkaçan nəticələr 
əldə olunub. Belə ki, 2019-cu ilin məhsulu 
üçün 2018-ci ilin payızında 19 min hektar-
dan çox sahədə taxıl səpini aparılmışdır. 

Həmin sahənin 6 min 322 hektarını arpa, 
12 min 715 hektarını isə  buğda sahələri 
təşkil etmişdir. Bugünə qədər rayonda 
19 min hektar sahədən  70 min 821 ton 
taxıl məhsulu götürülmüşdür. Bununla da,  
rayon üzrə  21 min 621 ton arpa, 49 min 
ton buğda məhsulu toplanmışdır. 

Sevindirici haldır ki, rayon ta-
xılçıları bu il əkin sahələrinin orta 
məhsuldarlığının xeyli artırılmasına 
nail ola bilmişlər. Belə ki, əgər 2018-
ci ildə rayonda taxıl sahələrinin orta 

məhsuldarlığı 29 sentner olmuşdursa, 
bu il həmin rəqəm 34 sentnerə çatdırıl-
mışdır. Yeri gəlmişkən, rayonda buğda 
əkini sahələrinin orta məhsuldarlığı daha 
çox – 38,7 sentner olmuşdur. 

İmişlidə torpağın “dilini bilən” qabaq-
cıl fermerlər çoxdur. Oruclu kənd sakini 
Siyab Abdulov da məhz belə səriştəli 
fermerlərdən biridir. S.Abdulovun başçı-
lıq etdiyi fermer təsərrüfatı 2019-cu ildə 
50 hektar sahədə buğda əkini aparmış-
dır. Yüksək becərmə, düzgün aqrotexniki 

qulluq sayəsində bu sahədən 200 ton-
dan çox məhsul əldə olunmuşdur. Orta 
məhsuldarlıq 40 sentner təşkil etmişdir. 

Bundan əlavə, fermer 20 hektar 
ərazidə dənlik qarğıdalı bitkisi əkmişdir. 
Bu sahənin hər hektarından isə 60 sent-
ner məhsul əldə olunmuşdur. 

S.Abdulov əkinçiliklə yanaşı hey-
vandarlığın inkişafı ilə də məşğul 
olur. Onun başçılıq etdiyi fermer 
təsərrüfatının üzvləri hazırda 160 hektar 
qış-otlaq sahəsində 600-700 baş davar 
bəsləmişlər. 

Fermer S.Abdulov məlumat verdi 
ki, təsərrüfatda 400 baş damazlıq üçün 
ana qoyun saxlanılır, il ərzində hər 100 
başdan 115 baş bala alınır. Təsərrüfatda 
olan qoyunlar əsasən Qarabağ cinsidir. 
Bu fermer təsərrüfatında 6 ailə çalışır.  

Bu məqamda fermer Siyab 
Abdulovun ürək sözlərini qeyd etmək 
istəyirəm. Fermer dedi:

– Azərbaycan dövləti kənd 
təsərrüfatının inkişafına böyük qayğı 
göstərir. Fermerlərə güzəştli şərtlərlə 
kreditlər verilir, onlar əlverişli qiymətlərlə 
lazımi texnika ilə təchiz olunurlar.  Bütün 
bunlar məhsul istehsalını artırmaq, 
son nəticədə insanların daha yaxşı 
yaşamasını təmin etmək üçündür. Son 
vaxtlar kəndimizin əhalisinin güzəranı 
çox yaxşılaşıb. Mən öz adımdan, fermer 

təsərrüfatının bütün üzvləri  adından 
bunlara görə möhtərəm Prezidentimizə 
minnətdarlıq etməyi özümə borc bilirəm.

Cəfərli kənd sakini Əmir Səmədov 
isə qoyunçuluq təsərrüfatına rəhbərlik 
edir. Onun başçılıq etdiyi fermer 
təsərrüfatında hazırda 420 baş davar 
var. Təsərrüfatda damazlıq işləri yaxşı 
təşkil olunub. Hər 100 baş qoyundan 110 
baş bala əldə olunur. Bu təsərrüfatda 3 
ailənin üzvləri çalışırlar. 

Fermer Ə.Səmədov deyir ki, hazır-
da Azərbaycanın hər yerində olduğu 
kimi, İmişlidə də son illər bütün sadə, 
zəhmətsevər insanların ruzisi artıb. 
O, bir Azərbaycan vətəndaşı olaraq, 
ölkəmizdə bərqərar olmuş sabitliyə, 

rifaha  görə dövlətimizə, xalqımızın 
müdrik lideri möhtərəm İlham Əliyevə 
minnətdarlıq etdi. 

İmişlidə təkcə taxılçılıq və heyvan-
darlıq deyil, başqa sahələrdə də yaxşı 
göstəricilər əldə edilib. Məsələn, bara-
maçılıq sahəsində işlər uğurla gedir. 
Cari ildə rayon ərazisində 152 kümçüyə 
ipək qurdu paylanılıb. Rayon kümçüləri 
9 min 551 kiloqram yaş barama istehsal 
edərək təhvil veriblər.  Kümçülər bu il 

ötən ildə olduğundan daha çox qazanc 
əldə ediblər. 

İmişli Rayon Aqrar İnkişaf Mərkəzinin 
rəhbəri Səlim Məhərrəmov dedi ki, 
bu il rayonda 7 min 492 hektar torpaq 
sahəsində pambıq əkilmişdir.  Yaxın 
günlərdə  rayonda “ağ qızıl”ın yığımına 
start veriləcək. Sahələrdən bol məhsul 
gözlənilir. İndi əsas vəzifə, minbir 
zəhmət hesabına yetişdirilən məhsulu 
son qozasınadək toplamaqdır.   

Rayonda kənd təsərrüfatı 

məhsullarının istehsalını artırmaq üçün 
əkin sahələrinin genişləndirilməsi üçün 
davamlı işlər görülür. S.Məhərrəmov 
məlumat verdi ki, Azərbaycan Respubli-
kasında “Kənd təsərrüfatı məhsullarının 
istehsalına və emalına dair Strateji Yol 
Xəritəsi”nə uyğun olaraq, İmişli rayo-

nunun inzibati ərazisində yerləşən qış 
otlaq sahələrindən 10 min 211 hektar 
torpaq sahəsinin Nazirlər Kabinetinin 
qərarı ilə təyinatı dəyişdirilərək əkin 
dövriyyəsinə cəlb edilmişdir. 6 min hek-
tar qış otlaq sahəsinin isə təyinatının 
dəyişdirilməsi üzrə  sənədləşmə işləri 
aparılır. 

İmişlidə aqrar sahədə əldə olunan 
uğurlar rayonun sosial-iqtisadi inkişafına 
öz müsbət təsirini göstərir. İmişli rayo-
nunda təkcə 2019-cu ilin yanvar-iyun 
aylarında 1500-dən çox iş yeri açılmış-
dır. Rayonda gəlirləri ehtiyac meyarın-
dan aşağı olan 455 ailəyə ünvanlı sosial 
yardımların verilməsi təmin edilmişdir.

RİH başçısı V.Hacıyev inamla dedi 
ki, İmişli sakinləri bundan sonra da 
ümummilli liderimiz Heydər Əliyev siyasi 
kursunun layiqli davamçısı, möhtərəm 
Prezidentimiz cənab İlham Əliyevin 
qarşıya qoyduğu vəzifələrin öhdəsindən 
ləyaqətlə gəlməyə çalışacaq, 
dövlətçiliyimizin möhkəmləndirilməsi, 
iqtisadiyyatımızın gücləndirilməsi 
istiqamətində bütün qüvvələrini sərf 
edəcəklər. 

Səməd HÜSEYNOĞLU, 
“Xalq qəzeti”nin  

bölgə müxbiri  

Kənd təsərrüfatında 
bu il rekord göstərici 

əldə olunub. Qeyd 
etdiyim kimi, bu, aparılan 
islahatlar nəticəsində 
mümkün olub. Müxtəlif 
istiqamətli addımlar kənd 
təsərrüfatında canlanmaya 
gətirib çıxarıb. Əlbəttə ki, 
dövlət dəstəyi, hər zaman 
olduğu kimi, bu il də 
göstərilir, bundan sonra 
da göstəriləcək.

İlham ƏLİYEV 
Azərbaycan Respublikasının 

Prezidenti 

�� Bu il iyulun 31-də Azərbaycan Respublikasının 
Prezidenti İlham Əliyevin yanında sosial-iqtisadi sahə 
üzrə müşavirə keçirilib. Dövlətimizin başçısı qeyd edib ki, 
ölkəmizdə kənd təsərrüfatı istiqamətində atılan addımlar artıq 
real nəticələr verir və kənd təsərrüfatı uğurla inkişaf edir. 
Prezident əmin olduğunu bildirib ki, qeyri-neft sektorunun 
inkişafı, vətəndaşların məşğulluğunun yüksəldilməsi, 
ölkə əhalisinin ərzaq təhlükəsizliyinin təmin edilməsi 
istiqamətində aparılan tədbirlər bundan sonra da uğurla  
davam etdiriləcək.

İMİŞLİ: aqrar sahədə  
uğurlu nəticələr əldə edilir
Bu il rayonda taxılçılıqda orta məhsuldarlıq 5 sentner artıb 

Dövlət Statistika Komitəsinin 
məlumatına görə, ümumi 
sərmayənin 64,3 faizi məhsul 
istehsalı sahələrinə, 26,4 fai-
zi xidmət sahələrinə, 9,3 faizi 
yaşayış evlərinin tikintisinə sərf 
olunub. Daxili mənbələrdən əsas 
kapitala yönəldilən vəsait isə 
ümumi sərmayənin 70,8 faizini 
təşkil edib.

İnvestisiyaların ümu-
mi dəyərində müəssisə və 
təşkilatların vəsaitləri 55,3 faiz, 
büdcə vəsaitləri 28,1 faiz, bank 
kreditləri 7,9 faiz, əhalinin şəxsi 
vəsaitləri 6,9 faiz, büdcədənkənar 
fondların vəsaitləri 1,5 faiz, digər 
vəsaitlər 0,3 faiz olub.

Yeri gəlmişkən, bu ilin 6 ayında 
İqtisadiyyat Nazirliyinin Sahib-
karlığın İnkişafı Fondu tərəfindən 
müvəkkil kredit təşkilatları vasitəsilə 
ümumi dəyəri 178 milyon manat 
olan 510 investisiya layihəsinin 
maliyyələşdirilməsinə 50 milyon 
manatadək güzəştli kredit verilib. 
İlin ikinci yarısında isə 120 milyon  
manat həcmində güzəştli kredit 
veriləcəyi nəzərdə tutulub. 

İqtisadiyyat Nazirliyinin 
məlumatına görə, bu kreditlərdən 
istifadə etməklə investisiya 
layihələrinin reallaşdırılması 1265 
yeni iş yerinin açılmasına imkan 
yaradır.

Güzəştli kreditlərin 68 faizi 
aqrar sektorun, 32 faizi  sənaye 

istehsalı və emalının, eləcə də 44 
faizi regionların, 56 faizi  isə Bakı 
qəsəbələrinin payına düşür.

İxracın stimullaşdırılmasında 
xüsusi əhəmiyyət kəsb edən ixrac 
təşviqi mexanizmi çərçivəsində 
cari ilin birinci yarısında ixracat-
çılara 5 milyon manatdan artıq, 
ümumilikdə isə 2016-cı ilin mart 
ayından bu günədək 14 mil-
yon manatdan çox ixrac təşviqi 
ödənilib.

Sözügedən dövrdə Bakı 
şəhərində şpris istehsalı 
müəssisəsi, DOST Agentliyinin və 
ilk DOST mərkəzinin inzibati bina-
sı, Qobustanda “Azərxalça” ASC-
nin rayon filialı, Qobustan-Poladlı 
avtomobil yolu, Əmlak Məsələləri 
Dövlət Komitəsinin Əmlak 
Xidmətləri Məkanı, Mərdəkan-
Qala avtomobil yolu, Sumqayıt 
şəhərində “SOCAR karbamid”, 
Polietilen zavodları, Beyləqanda 
Olimpiya İdman Kompleksi, 
tarix-diyarşünaslıq muzeyi, 
Kəbirli-Eyvazalılar-Birinci Aşıqlı-
Əlinəzərli və Mingəçevir-Stansiya 
Mingəçevir-Bəhrəmtəpə-Beyləqan 
avtomobil yolları, bunlardan 
əlavə Bakı şəhərində 140 yerlik 
məktəbəqədər təhsil müəssisəsi 
və 200 çarpayılıq xəstəxana, 
Naxçıvanda 1170 şagird yerlik 
2 ümumtəhsil məktəb binası, 
200 yerlik məktəbəqədər təhsil 
müəssisəsi, bir növbədə gəlişlərin 

sayı 35 nəfər olan 2 ambulatoriya-
poliklinika müəssisəsi, Goranboy, 
Qobustan və Şəmkir rayonlarında 
440 çarpayılıq 3 xəstəxana və 
s. mühüm əhəmiyyətli obyektlər 
istifadəyə verilib.

Azərbaycan Prezidenti İlham 
Əliyev iyulun 31-də keçirilən 
sosial-iqtisadi sahə ilə bağlı 
müşavirədəki çıxışında strateji 
valyuta ehtiyatlarının ildən-ilə 
əhəmiyyətli dərəcədə artdığını da 
diqqətə çatdırıb. Dövlət başçısı 
deyib: “Bizim büdcə daxilolmala-
rımız artır. Eyni zamanda, valyuta 
ehtiyatlarımız artır. Valyuta ehti-
yatlarımız rekord həddə çatıb – 
49 milyard dollar səviyyəsindədir. 
Bu, bizim böyük sərvətimizdir, 
böyük uğurumuzdur”.

Ölkə rəhbəri daha sonra 
vurğulayıb ki, cari ilin altı ayında 
valyuta ehtiyatları 4 milyard dollar 
artıb. Bu vəsaitdən qənaətlə 
istifadə edilir. Məhz buna görə, 
hətta böhranlı illərdə, neftin 
qiyməti aşağı olan vaxtlarda belə 
Azərbaycanın valyuta resursla-
rı qorunaraq artırılıb. Məqsəd 
isə valyuta ehtiyatlarını ildən-ilə 
artırmaq və bununla paralel  xa-
rici dövlət borcunu kifayət qədər 
azaltmaq olub: “Bir il ərzində xari-
ci borcumuz 4 faiz aşağı düşüb və 
təxminən 19 faiz səviyyəsindədir. 
Bu, dünya miqyasında ən gözəl 

göstəricilərdən biri hesab olunur. 
Çünki bəzi ölkələrdə dövlət xarici 
borcu ümumi daxili məhsuldan 
da artıq olur, yaxud da ki, ona 
bərabərdir. Bizdə isə bu, 19 faiz-
dir. Biz bu sahədə bundan sonra 
da çox diqqətli olmalıyıq”.

 Bu ilin ilk yarısında 
Azərbaycanın valyuta ehtiyat-
larının 4 milyard dollar artması 
isə onu göstərir ki, artıq iqtisa-
di islahatlar da real nəticələr 
verir. Bu uğurlar, ilk növbədə, 
ixracyönümlü iqtisadiyyatda öz 
əksini tapır. Belə ki, hesabat 
dövründə respublikamızın ixracı 
9,98 milyard dollar təşkil edib. 
Bu müddətdə qeyri-neft sektoru 
üzrə 979 milyon dollar dəyərində 

ixrac reallaşdırılıb. 2017-ci ilin 
yanvar ayından 2019-cu il iyunun 
30-dək (30 ay ərzində) dünyanın 
133 ölkəsindən daxil olan ixrac 
sifarişlərinin dəyəri 1,292,2 milyon 
dollara çatıb. 

Ölkəmizin ərzaq 
təhlükəsizliyinin təmin 
edilməsində, əhalinin gündəlik 
tələbat mallarına olan ehti-
yacının ödənilməsində, idxal 
məhsullarından asılılığın azaldıl-
ması və maliyyə bölməsinin idxal 
inflyasiyasından qorunmasında 
neft-qaz sektorunun əvəzsiz rol 
oynaması  xüsusi vurğulanmalı-
dır. Son illərdə bu sektorun daim 
diqqət mərkəzində saxlanılmasını 
vurğulayan Prezident İlham Əliyev 

bildirib: “Bu gün bizim təcrübəmiz, 
vəsaiti iqtisadiyyatın real sektoru-
na yönəltmək, investisiyaları cəlb 
etmək və infrastruktur layihələrini 
icra etmək siyasətimiz hesab 
edirəm ki, dünya miqyasında artıq 
bir nümunə kimi qəbul edilir və bu 
da Azərbaycanda uğurla reallaşdı-
rılan iqtisadi siyasətin daha böyük 
nəticələr verəcəyi əminliyini ifadə 
edir”. 

Hazırda  Azərbaycanda sosi-
al-iqtisadi inkişafı sürətləndirən 
mühüm amillərdən biri qar-
şıya qoyulan hər bir hədəfin 
reallaşdırılması üçün konkret 
fəaliyyət proqramının işlənib 
hazırlanmasıdır. Bu baxımdan 
ölkə regionlarının sosial-iqtisadi 
inkişafına dair dövlət proqram-
larının icrasının əhəmiyyətini 
xüsusi qiymətləndirmək lazımdır. 
Çünki keçid dövrünə xas bir sıra 
köklü problemlərin həlli prosesinə 
dövlət başçısının imzaladığı 
müvafiq fərmanlarla start verilib, 
nəticədə qısa zaman ərzində 
ölkə iqtisadiyyatında mütərəqqi 
inkişaf meyilləri nəzərə çarpıb. Bu 
çərçivədə atılan ardıcıl addımlar 
Azərbaycanda işsizlik probleminin 
aradan qaldırılması, regionların 
tarazlı inkişafı, qeyri-neft sekto-
runa diqqətin artırılması, sahib-
karlığın inkişafı, yeni iş yerlərinin 
açılması istiqamətində konkret 

nəticələrlə müşayiət olunub.  
Azərbaycan artıq  iqtisadi 

cəhətdən azad ölkədir. Respubli-
kada əlverişli biznes, investisiya 
mühiti mövcuddur. Eyni zaman-
da, hökumət vergi gəlirlərində 
və kapital xərclərində, habelə 
milli valyutanın məzənnəsi ilə 
bağlı təsirli nizamlayıcı addımlar 
atmaqla mövcud valyuta ehtiyat-
larının azalmasının qarşısını alır. 
Bu isə liberal iqtisadi islahatla-
rın, düşünülmüş, elmi əsaslara 
malik inkişaf konsepsiyasının 
həyata keçirilməsi, siyasi iradə 
nəticəsində mümkün olub və 
Azərbaycan dövlətinin dünyanın 
inkişaf etmiş ölkələri səviyyəsinə 
çatmaq əzmindən xəbər verir. 
Ölkə Prezidenti cənab İlham 
Əliyev bildirib: ”Azərbaycanın çox 
möhtəşəm inkişafı hələ qabaq-
dadır. Azərbaycan bundan sonra 
da inamlı inkişaf yolu ilə gedəcək, 
beynəlxalq müstəvidə öz yerini 
möhkəmləndirəcək və bütün 
beynəlxalq təşəbbüslər xalqın 
maraqlarını müdafiə edəcəkdir”.

Onu da qeyd edək ki, son 
illərdə ölkəmizdə qeyri-neft 
sektorunun inkişafında mühüm 
rol oynayan xarici investisiyalar 
üçün də münbit şərait yaradı-
lıb. Azərbaycanda ümumi da-
xili məhsulun və xarici ticarət 
dövriyyəsinin ardıcıl artımı, 
ixtisaslı əmək ehtiyatlarının cox-
luğu, ölkənin beynəlxalq ticarət 
təşəbbüslərində fəal iştirakı, ən 
əsası isə  respublikamızın  coğ-
rafi mövqeyinin Avropa və Asiya 
bazarlarına səmərəli cıxış imkanı 
verməsi münbit xarici investisiya 
mühitinin formalaşmasında başlı-
ca rol oynayıb. 

 “Xalq qəzeti”

Əsas kapitala yönəldilən 
vəsaitin həcmi durmadan artır

�� Son illərdə respublika iqtisadiyyatında 
dinamik inkişaf templəri qorunub saxlanılıb. Məhz bunun 
nəticəsidir ki, təkcə cari ilin yanvar-iyul aylarında ölkənin 
iqtisadi və sosial sahələrinin inkişafı üçün bütün maliyyə 
mənbələrindən əsas kapitala 7 milyard 395,5 milyon 
manat vəsait yönəldilib, sərf edilən vəsaitin 67,7 faizini 
bilavasitə tikinti-quraşdırma işlərinin dəyəri təşkil edib.


